
მე-10 კლასი 

ტესტის ჯამური ქულაა 100. ტესტში წარმოდგენილი 6 სავარჯიშო,  35 საკითხი და 5 ბონუს 

კითხვა. 

ტესტი შედგება არჩევითპასუხიანი, დახურული დავალებებისგან. მოიცავს როგორც 

გრამატიკის, ასევე ლიტერატურის საკითხებს. ტესტის გამსვლელი ქულაა 35. 

 

სავარჯიშო 1. კვეცად და უკვეცელ სახელთა ბრუნება 

მოსწავლე უნდა იცნობდეს სახელის კუმშვას, კვეცას, შეეძლოს მათი დიფერენცირება და 

თავისებურებების აღქმა. დავალება შედგება 5 საკითხისაგან და არის 10 ქულიანი. 

შესაბამისად, თითოეული საკითხის ქულა არის 2. 

 

მაგალითი: 

რომელი სიტყვის ფუძეა კუმშვად-კვეცადი? 

ა) ქალაქი   ბ ) ღობე   გ) ქარხანა 

 

სავარჯიშო 2. თანდებული, თანდებულიანი ბრუნვები. 

დავალებები შეეხება სხვადასხვა ბრუნვის თანდებულებს, მათ ამოცნობასა და მართლწერის 

წესებს. დავალება შედგება 5 საკითხისაგან და არის 10 ქულიანი. შესაბამისად, თითოეული 

საკითხის ქულა არის 2.  

 

მაგალითი: 

რომელი თანდებული არ არის მიცემითი ბრუნვის? 

ა) თვის   ბ) ზე   გ) ვით 

 

სავარჯიშო 3. სერიები და მწკრივები. 

საჭიროა, მოსწავლე ფლობდეს ცოდნას მწკრივების, სერიებისა და მათი კითხვების შესახებ. 

შეეძლოს ზმნის თავისებურების ამოცნობა აღნიშნული კატეგორიების მიხედვით. დავალება 

შედგება 5 საკითხისაგან და არის 10 ქულიანი. შესაბამისად, თითოეული საკითხის ქულა არის 

2.  

 

მაგალითი: 

რამდენი მწკრივია ქართულში? 

ა) ცხრა   ბ) სამი   გ) თერთმეტი 

 

 

სავარჯიშო 4. სინტაქსი 

დავალებები შეეხება სინტაქსური წევრების ამოცნობასა და მათთან დაკავშირებულ 

თავისებურებებს. დავალება შედგება 5 საკითხისაგან და არის 15 ქულიანი. შესაბამისად, 

თითოეული საკითხის ქულა არის 3.  

 

მაგალითი: 

წინადადების რომელი წევრია ხაზგასმული სიტყვა? ,,იდგა ერეკლე ხმალშემართული ნარის 

ციხესთან:” 

ა) ქვემდებარე    ბ) განსაზღვრება   გ) უბრალო დამატება 



 

სავარჯიშო 5. კავშირი 

სავარჯიშო საგანგებოდ ეთმობა მხოლოდ კავშირს. მოსწავლემ უნდა შეძლოს კავშირთა 

ჯგუფების გამორკვევა, მათი დანიშნულების განსაზღვრა და დიფერენცირება. დავალება 

შედგება 5 საკითხისაგან და არის 15 ქულიანი. შესაბამისად, თითოეული საკითხის ქულა არის 

3.  

 

მაგალითი: 

რომელი არ არის მაერთებელი კავშირი? 

ა) და   ბ) თუ   გ) ხან-ხან 

 

სავარჯიშო 6. ტექსტის გააზრება 

გულისხმობს ტექსტის გაგებასა და გააზრებას. საგნის/პერსონაჟის მახასიათებლების 

გამორკვევას, ცალკეული წინადადების აზრის ამოცნობასა და სხვა.დავალება შედგება 10 

საკითხისაგან და არის 40 ქულიანი. შესაბამისად, თითოეული საკითხის ქულა არის 4. 

 

მეათე კლასის ქართულის ტესტს თან ერთვის 15 ქულიანი 5 ბონუს დავალება. დავალებები 

ეფუძნება ცნობილი ქართველი მწერლების შემოქმედებას, ასევე მხატვრული სახეების 

ამოცნობასა და ზოგად ცოდნას. 
 


